
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫১২
চয়নিকা





দক্ষিণ মেরুর ঊর্ধ্বে যে অজ্ঞাত তারা

মহা জনশূন্যতায় রাত্রি তার করিতেছে সারা

সে আমার অর্ধরাত্রে অনিমেষ চোখে

অনিদ্রা করেছে স্পর্শ অপূর্ব আলোকে।

সুদূরের মহাপ্লাবী প্রচণ্ড নির্ঝর

মনের গহনে মোর পাঠায়েছে স্বর।

প্রকৃতির ঐক্যতান স্রোতে

নানা কবি ঢালে গান নানাদিক হতে,

তাদের সবার সাথে আছে মোর এইমাত্র যোগ

সঙ্গ পাই সবাকার লাভ করি আনন্দের ভোগ,

গীতভারতীর আমি পাই তো প্রসাদ

নিখিলের সংগীতের স্বাদ।



সব চেয়ে দুর্গম যে-মানুষ আপন অন্তরালে

তার কোনো পরিমাপ নাই বাহিরের দেশে কালে।

সে অস্তরময়

অন্তর মিশালে তবে তার অন্তরের পরিচয়।

পাইনে সর্বত্র তার প্রবেশের দ্বার

বাধা হয়ে আছে মোর বেড়াগুলি জীবনযাত্রার।

চাষী ক্ষেতে চালাইছে হাল,

তাঁতি ব’সে তাঁত বোনে, জেলে ফেলে জাল;—

বহুদূর প্রসারিত এদের বিচিত্র কর্মভার

তারি ’পরে ভর দিয়ে চলিতেছে সমস্ত সংসার।

অতি ক্ষুদ্র অংশে তার সম্মানের চির নির্বাসনে

সমাজের উচ্চ মঞ্চে বসেছি সংকীর্ণ বাতায়নে।

মাঝে মাঝে গেছি আমি ওপাড়ার প্রাহ্মণের ধারে

ভিতরে প্রবেশ করি সে শক্তি ছিল না একেবারে।

